
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সবুক পত্র
এষ,১২৫
অর্থ হচ্ছে জাতির জীবনীশক্তির হ্রাস করা, অতএব কোনও নীতির
অনুসারেই তা কর্তব্য হতে পারে না,-অর্থনীতিরও নয় ধৰ্ম্মনীতিরও
নয়।
কাব্যামৃতে যে আমাদের অরুচি ধরেছে, সে অবশ্য আমাদের দোষ
নয়, আমাদের শিক্ষার দোষ। যার আনন্দ নেই, সে নিজ্জীব—একথা
যেমন সত্য; যে নির্জীব, তারও যে আনন্দ নেই—সে কথাও তেমনি
সত্য। আমাদের শিক্ষাই আমাদের নিজ্জীব করেছে জাতীয়
আত্মরক্ষার জন্য এ শিক্ষার উল্টো টান যে আমাদের টানতে হবে,
এ বিষয়ে আমি নিঃসন্দেহ। এই বিশ্বাসের বলেই আমি স্বেচ্ছায়
সাহিত্যচর্চার স্বপক্ষে এত বাক্যব্যয় করলুম সে বাক্যে আপনাদের
মনােরঞ্জন করতে সক্ষম হয়েছি কিনা জানি না। সম্ভবত হই নি ;
কেননা আমাদের দুরবস্থার কথা যখন স্মরণ করি, তখন খালি কোমল
সুরে আলাপ করা আর চলে না ; মনের আক্ষেপ প্রকাশ করতে
মাঝে মাঝেই কড়ি লাগাতে হয়।
আপনাদের কাছে আমার আর একটি নিবেদন আছে।
প্রবন্ধে প্রাচীন যুগের নাগরিক সভ্যতার উল্লেখটা, কতকটা ধান
ভানতে শিবের গীত গাওয়া হয়েছে। এ কাজ আমি বিদ্যে দেখাবার
অন্য করি নি, পুথি বাড়াবার জন্যও করি নি। এই ডিমােক্রাটিক
যুগে aristocratic সভ্যতার স্মৃতি-রক্ষার উদ্দেশ্যেই এ প্রসঙ্গের
অবতারণা করেছি। আমার মতে এ যুগের বাঙ্গালীর আদর্শ হওয়া
উচিত প্রাচীন গ্রীক সভ্যতা, কেননা এ উচ্চ আশা অথবা দুরাশা
আমি গােপনে মনে পােষণ করি যে, প্রাচীন ইউরােপে Athens
যে স্থান অধিকার করেছিল, ভবিষ্যং ভারতবর্ষে বাংলা সেই স্থান

		 এই পাতা শেষ সম্পাদিত হয়েছে ১৫:৩২টার সময়, ৫ অক্টোবর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

